
Ɔsomafo Petro tuu 
kwan kɔɔ ɔman 
no mu nyinaa 
kɔkasa kyerɛɛ 

nnipa faa 
Yesu 
ho.

Da koro bi, wɔ kuro 
bi a wɔfrɛ hɔ Lydda mu, 
ɔhyiaa ɔbarima bi a na 
ɔda kɛtɛ so a wabubu 
mfeɛ nwɔtwe.  Petro see 
no sɛ, “Yesu Kristo nsa 
wo yadeɛ.”  “Sɔre firi wo 
kɛtɛ so.”  Owura no sɔree 
amono mu hɔ ara. Nnipa 

a wɔhunuu yei no de
wɔn ho maa Awurade.



Ɛwɔ kuro bi a ɛbɛn Yoppa na
na nnipa bi resu. Na Okristoni 
baa bi a wɔfrɛ no Dorcas awu. 
Awerɛhoɔ mu, ne nnamfonom 

siesiee n’amu akɔpɛ no 
koraberɛ, de no kɔtoo abansoro 

dan bi mu na
wɔn nyinaa

suu no.



Nanso Dorcas 
nnamfonom tee sɛ Petro 
wɔ mpɔtamu hɔ baabi. 
Wɔfrɛɛ Petro sɛ ɔmmra 
Yoppa amonom hɔ ara. 
Berɛ a ɔbaa abansoro 
dan no mu no, akunafoɔ 
no daa ntaadeɛ ne 
ntoma a Dorcas ayɛ 
ama wɔn. Na obibiara 
resu.



Petro maa wɔn 
nyinaa kɔɔ abɔntene, 
na ɔkɔɔ ne nkotodwe 
anim bɔɔ mpaeɛ. Na 
ɔtwaa n’ani hwɛɛ 
amu no kaa sɛ, 
“Dorcas, sɔre.” Na 
ɔtee n’ani, na abrɛ a 
ɔhunuu Petro no, 
ɔtenaa ase.



Afei ɔtenee ne nsa 
maa no, na ɔsɔɔ ne 
mu gyinaa hɔ. Na 
ɔfrɛɛ ahoteefoɔ 
(akristofoɔ) no ne 
akunafoɔ no, ɔde 
no pueeɛ a na 
waba nkwa mu. Na 
ɔbɛgyee din wɔ 
Yoppa nyinaa, na 
dodoɔ no ara gyee 
Awurade diiɛ.



Petro dii nna kakra wɔ Yoppa, wɔ efie bi 
a na ɛbɛn ɛpo no. Da koro bi Petro 
kɔɔ abansoro no so kɔbɔɔ mpaeɛ. 

Sɛ anka ɔhwɛɛ kuropɔn 
no fasuo no so a, 

anka ebia ɔhunuu
sɛ akwantufoɔ

mmiɛnsa bi
rehwehwɛ no.



Na mmarima no yɛ nkoa ma Roman sraani 
bi a wɔfrɛ no Cornelius a ɔsɔre Nyankopɔn. 
Cornelius somaa ne nkoa no sɛ wɔnkɔhwehwɛ 

Petro ɛfiri sɛ 

ɔbɔfoɔ 
bi daa 

anisoadehunu
kyerɛɛ no, “Soma

ma wɔnkɔhwehwɛ
Petro.  Ɔne Simon na

ɛwɔ hɔ, nwomahyɛni bi
a ne fie bɛn ɛpo. Ɔbɛkyerɛ
mo deɛ monyɛ.”



Berɛ a Petro gu so rebɔ mpaeɛ wɔ abansoro no 
so no, Onyankopɔn maa no anisoadehunu. Ɛyɛɛ te sɛ 

ntoma a ɛresane ba asase soɔ.
Na saa ntoma yi so na mmoa

ne nnomaa wɔ soɔ.
Petro kaa sɛ
“wɔn ho nte.”
Yei kyerɛ sɛ
ɛnni sɛ Yew

anyamesomfoɔ
no di wɔn nam.

Mpofirim ɔtee
ɛnne sɛ, “Sɔre, 
kum na di.”



“Ɛnte saa, Awurade!” Petro 
ka kyerɛɛ Awurade. “Ɛfiri sɛ 
mennii biribi a ɛyɛ musuo 
anaa ɛho nteɛ.” Ɛnne bi 
kasa kyerɛɛ no ne mprɛnu 
so. “Nea Onyankopɔn ate 
ho no ɛnyɛ sɛ wofrɛ no 
musuo.” Yei toaa so ne 
mprɛnsa so. Ɛna ntoma no 
sane tu kɔɔ soro bio.



Petro ante anisoadehunu no ase. Ɔgu so 
resusu ho no, Onyankopɔn ka kyerɛɛ no sɛ 
mmarima mmiɛnsa rehwehwɛ no na ɔne 
wɔn nkɔ. Berɛ a mmarima mmiɛnsa yi ka 
kyerɛɛ Petro sɛ ɔbɔfo kronkron bi 
na ɔka kyerɛɛ Cornelius 
sɛ wɔmmɛfa no mmra 
no, Petro hunuu sɛ 
Onyankopɔn na ɔredi 

n’anim.

Ɛda a ɛtoa 
so no, ɔne ne 

nnamfonom nsia kɔɔ
Cornelius

fie.



Ebia, berɛ a Petro nam 
kwan so rekɔ obi a ɛnyɛ 
Yewni fie no, Petro hyɛɛ 
ase bɛtee aseɛ sɛ 
Onyankopɔn dɔ nnipa 
nyinaa- na Onyankopɔn 
pɛ sɛ amansan nyinaa 
hunu sɛ Yesu ne wiase 
Agyenkwa no. Berɛ a 
Petro duruu hɔ no, 
Cornelius de ɔsɔreɛ 
hwee ase wɔ n’anim.



Petro ka kyerɛɛ Cornelius sɛ, “Sɔre gyina hɔ. Me nso 
meyɛ nipa.” Afei ɔka kyerɛɛ ɛfie hɔ nnipa nyinaa sɛ, 
“Moahunu sɛ ɛtia mmara sɛ Yewni ne amanamanmuni 
bɛtena.” “Nanso Onyankopɔn ada no adi akyerɛ me sɛ 
ɛnni sɛ mefrɛ 
nnipa 
biara sɛ 
nipahunu 
anaa obi 
a ne ho 
nteɛ.”



Petro ka kyerɛɛ saa amanfrafoɔ yi (wɔn a wɔnyɛ 
Yewfoɔ) sɛ Yesu Kristo yɛ Onyankopɔn ba a ɔwuu wɔ 
asɛnnua no so, na ɔsɔree bio bɛyɛɛ wiase nyinaa 
Agyenkwa. Afei Honhom Kronkron sane baa wɔn so 
maa wɔtontomm Onyankopɔn. 



Petro nnamfonom nsia a wɔyɛ Yewfoɔ no ho dwirii 
wɔn.  Na ɛte sɛ Pentekɔso da no.  Honhom Kronkron 
adom akyɛdeɛ no hwie guu amanfrafoɔ no nso so.  
Petro bɔɔ agyidifoɔ afoforɔ no asu wɔ Yesu din mu.



Wɔ Yerusalem no, Akristofoɔ no kaa Petro anim sɛ 
wakɔsra amanfrafoɔ. Enti Petro ka kyerɛɛ wɔn 
anisoadehunu a ɔne Cornelius hunuu wɔ mpaebɔ mu 
no. Berɛ a wɔtee saa asɛm yi no, Yerusalem 
Akristofoɔ no nyinaa yɛɛ dinn. Na wɔtontomm 
Onyankopɔn a ɔnam mpaebɔ kwan so ada no adie 
akyerɛ Kristo asɔre no 
sɛ, Onyankopɔn 
dɔ obiara.



Petro ne Tumi a ɛwɔ Mpaebɔ mu

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Asomafoɔ Nnwuma 9-12

"Wo nsɛm ano ma hann." 
Nnwom 119:130



57 60

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

